
TRÍO AINE
Clarinete: Uxía Bolaño Amigo
Viola: Diego Segade Blanco

Piano: Javier Ares Espiño

I

Pascual Veiga (1842-1906)
Antón Alcalde (1992): Alborada galega (2023) 

Antón Alcalde
Paráfrasis sobre temas de Juan Montes (2023)

Danzas
1. Valse
2. Mazurka
3. Polka

Danzas habaneras
1. Allegro assai
2. Lusingando
3. Allegro scherzando
4. Andante grazioso

Valse

II

Octavio Vázquez (1972): 
Gernika IV para clarinete, viola e piano (2024)*

Juan Durán (1960): Tres pezas populares
para clarinete, viola e piano (2023)*

1. Fuches ti
2. Camariñas
3. Quer que lle quer

Juan Durán: Suite breve da paisaxe. 
Trío clarinete, viola e piano (2023)*

Do mencer
Do rebuldar na eira
Do paseo por Alén
Da festa na praza
Do serán

* Estrea absoluta

PROGRAMA

12 de setembro de 2025
MÚSICA EN SOBRADO

19:00 H IGREXA



Programa
O programa deste concerto articúlase ao redor de 
dúas estreas absolutas de obras de Juan Durán e 
unha estrea absoluta dunha obra de Octavio 
Vázquez. As Tres pezas populares para clarinete, 
viola e piano foron elaboradas por Juan Durán no 
ano 2023 e teñen outra versión dese mesmo ano 
para piano a catro mans que foi estrada polo 
propio autor e Margarita Viso no VI Memorial 
Mireya Dieste celebrado en Rianxo en novembro 
de 2023. A Suite breve da paisaxe. Trío clarinete, 
viola e piano é unha transcrición realizada tamén 
por Durán no ano 2023 da obra co mesmo título do 
ano 2018, que o compositor adicou á formación de 
cuarteto de saxofóns e que foi estreada polo Thesis 
Quartet no Centro Cibeles de Madrid nese mesmo 
ano. 
No concerto tamén se escoitará a estrea absoluta 
de Gernika IV na súa versión para trío de clarinete, 
viola e piano. Esta obra de Octavio Vázquez, galego 
que reside en New York, plasma os sentimentos, 
sensacións e emoción relacionados cos aconte-
mentos sucedidos o 26 de abril de 1937, cando 
durante a Guerra Civil foi bombardeada a cidade 
vasca de Gernika polo bando sublevado coa cola-
boración dos exércitos alemán e italiano.
A obra que abre o programa do concerto procede 
do compositor Antón Alcalde, quen revisita esta 
famosa creación de Pascual Veiga que supuxo un 
dos piares sobre os que se edificou a indentidade 
sonora galega dende finais do século XIX. Antón 
Alcalde revisita este “clásico” do noso patrimonio 
cultural dende a súa estadía en Taiwan, onde 
reside este compositor rianxeiro dende o ano 2019. 
Prosegue o programa cunha relectura de obras 
pianísticas de Xoán Montes a través da linguaxe 
actual de Alcalde, contribuíndo a visibilizar así as 
converxencias entre relevantes creadores musicais 
galegos de épocas moi distintas.

Trío Aine
O Trío Aine está formado pola clarinetista Uxía 
Bolaño Amigo, o violista Diego Segade Blanco e o 
pianista Javier Ares Espiño, profesores do Conser-
vatorio Superior de Música da Coruña. A súa ampla 
traxectoria no eido da música de cámara levounos 
a confluír en diversos proxectos relacionados con 
actividades promovidas no seo dos Centros de 
Formación e Recursos da Consellería de Cultura, 
Educación e Universidade da Xunta de Galicia, 
participando nos Plans anuais de Formación do 
Profesorado entre os cursos 2019 e 2025. O Trío 
Aine xordiu coa intencionalidade de contribuír á 
dinamización cultural, á posta en valor de reperto-
rio para esta formación e, en particular, á recupera-
ción e visibilización do patrimonio inmaterial 
galego. Igualmente, procura dar resposta ás 
inquedanzas musicais e interpretativas dos seus 
membros, desenvolvendo un novo espazo de 
intercambio e comunicación co público. 


